
En palabras da propia autora, esta investigacion tenta ser "unha pequena
aproximacion a un tema, o da ideoloxia lingiiistica do movemento rexionalista"
(pax. 13), para o cal realizou o baleirado do xornal lugués EI/ Regional entre os
anos 1885 e 1906. A eleccion da publicacion mencionada ten a sta xustificacion
en que era de orientacion rexionalista federal e en que nel estaban como directores
e colaboradores importantes figuras deste movemento, tales como A. J. de la Riba
e M. Castro Lopez. Debido a limitacions temporais non puido abrangue-lo estudio
do xornal ata o seu ano de desaparicion, 1931, e remata a sfia investigacion en
1906, por se-lo ano en que finalmente foi creada a RAG e o ano en que morre A.
J. Pereira, o que fora o seu primeiro director.

Para a organizacion do material recollido, establécense dous grandes
bloques, un de literatura e outro de lingua. Sen embargo, os criterios para a cla-
sificacién dun e doutro son moi desiguais: no bloque de literatura coméntase cada
traballo illadamente, mentres que no de lingua as colaboracions aparecen
agrupadas baixo epigrafes tematicos. M* X. Rodriguez xustifica na presentacion
esta falta de coherencia aludindo & heteroxeneidade do material con que traballa e
concliie que "¢ a unica maneira de levar a cabo a organizacion do material e de
facer ver claramente cales eran as ideas lingiiisticas que se reflectian en El Re-
gional", co cal non estamos en absoluto de acordo, xa que ver unha restra de au-
tores e colaboracions non axuda moito a ver "cales eran as ideas lingiiisticas" do
xornal en cuestion.

Antes de tratar con detemento a literatura aparecida no xornal lugués,
cunha breve exposicion sitllanos no marco histdrico e social en que nos movemos,
o Rexurdimento, ¢ a continuacion caracteriza no fundamental o xornal (ideoloxia
e orientacion, directores, colaboradores, redactores...)

1. Literatura

No primeiro grande bloque, dedicado & literatura galega, faise, como xa
indicamos, unha analise illada dos artigos aparecidos sobre o tema e limitase
practicamente a dar unha restra de autores e obras.

Poderiamos sinalar dous grandes apartados dentro deste bloque:

a) obras de creacion publicadas nestes anos; mais numerosas cas recen-
sions e outros traballos nas primeiras décadas e mais abundantes as de poesia cas
de prosa.

b) recensions de libros (sobre todo de poesia), de publicacions periddicas
e non periddicas, etc. Tamén aparecen traballos sobre literatura galega, dentro dos
cales merecen unha mencion especial os de literatura medieval, pola importancia
que esta tivo na dignificacion do status da lingua.

2. Lingua

Polo que se refire & clasificacion dos artigos aparecidos en El Regional
sobre a lingua galega, o criterio é xa de caracter distinto, tematico, e as achegas
son, na nosa opinién, moito mais interesantes. Esta parte poderia dividirse a sua
vez en dous grandes apartados, un de dignificacion do status e outro de dignifi-
cacion do corpus.

2.1. Dignificacion do status

Agrupa artigos que se ocupan da exaltacion do galego como lingua. Estes
traballos utilizan argumentos que tefien que ver fundamentalmente con factores de
prestixio (como o esplendor da literatura medieval), de identificacion e de
utilidade (a clasificacion ¢ a establecida por C. Hermida en 1992).

Outro grupo incluiria os que intentan amplia-los ambitos de uso (no lite-
rario, nos medios de comunicacion, na Administracion...) e as noticias recollidas a
propoésito do apoio das institucions 4 causa do galego, tales como os centros
galegos, os concellos...

Xa noutra lifla, non de exaltacién senon de defensa, atopamos artigos
contestando a ataques feitos noutros medios contra os rexionalistas e defensores
da lingua, contra o cultivo do galego fora do ambito literario ¢ mesmo contra o
seu cultivo literario, etc. E curioso atopar apoios, mais ou menos encubertos, a
ataques feitos contra o movemento rexurdimentista; estas contradiccions mere-
cerian, 6 noso xuizo, unha maior atencion da que se lles presta, pois a sua expli-
cacion seria probablemente moi ilustrativa.

2.2. Dignificacion do corpus

Este apartado ¢ de menor extension cé anterior, debido a que a presencia
destes aspectos era moito mais escasa. Baixo este epigrafe aparecen artigos e
noticias que tratan cuestions como a ortografia, os castelanismos... € mesmo pro-
postas concretas; todo isto deberia ser posto en relacion co xa sinalado anterior-
mente dos estudios sobre a literatura galega, xa que moitas das criticas feitas 0s
autores galegos son precisamente o emprego de castelanismos, inventos, vulga-
rismos, etc.

Hai tamén traballos sobre a historia interna do idioma (situacién do ga-
lego no conxunto das linguas romances, conformacion, etimoloxia...) e sobre a
situacion da lingua naquel momento (conciencia de dialectalizacion e polémica
sobre o seu estado, deturpado ou non).

Capitulo & parte merece a RAG, vella aspiracion de moitos rexionalistas
do momento. E interesante repasar esta parte da nosa historia, recollida por este
xornal, desde as primeiras tentativas de 1894 1895, ata a derradeira de 1906.

Finalmente, as conclusions: sinala como fio conductor a defensa do
idioma, en tanto que era un dos obxectivos do grupo politico rexionalista federal.
Polo que se refire 6s contidos do xornal, destaca, nas primeiras décadas, a abun-
dancia de poemas e de recensions de volumes, mentres que nas Gltimas proliferan
as noticias sobre a fundacion da Academia e traballos de estudio do idioma.

No material recollido, polo que puidemos ver neste libro, hai unha serie
de temas recorrentes que, seguramente, tamén o serian na prensa da época: se o
galego debe sair dos moldes meramente literarios; se debe seguir, na conforma-
cioén do corpus, unha tendencia popularista ou cultista, etc. Seria moi interesante
facer unha comparacion entre este xornal e a prensa da época para analiza-la
presencia e repercusion de certas ideas lingiiisticas e para avaliar asemade a im-
portancia relativa que tivo a "preocupacion” polo galego neste xornal.

Seria util, para todo isto, unha maior sintese do material ¢ unha maior
unidade de criterios para a parte de lingua e de literatura, ainda que fose en de-
trimento da exhaustividade. Un maior grao de abstraccion fornecerianos unha idea
mais clara da finalidade, obxectivos e intencidons dos editores do xornal cando
publicaban sobre o galego e sobre a sua literatura.

ELISA FERNANDEZ REI

